
A REFORMA LABORAL FUNCIONA, AGORA TOCA ENDURECER O

DESPEDIMENTO

Redaccion.- UGT achaca a boa evolu-
cion do emprego e a sua calidade a reforma
laboral pactada no marco do didlogo social
pero advirte que ainda quedan materias pen-
dentes para mellorar o noso mercado de tra-
ballo. Neste sentido, reclama unha Lei de Em-
prego eficaz, que dote de recursos aos
Servizos Publicos de Emprego e facilite a rein-
sercion das persoas paradas de longa dura-
cion; reformar as causas e o custo do despe-
dimento; e reforzar a Inspeccion de Traballo,
para que vixie o cumprimento da normativa la-
boral, perseguindo as practicas fraudulentas
dalgunhas empresas.

O Servizo Publico de Emprego (SEPE)
publicou este martes os datos de paro rexis-
trado correspondentes ao mes de marzo,
mostrando un descenso de 2.245 persoas
paradas con respecto ao mes anterior e
11.489 persoas menos que hai un ano. En to-
tal, contabilizanse 141.847 persoas paradas,
0 dato mais baixo desde 1996. Pola sua
banda, a afiliacién a Seguridade Social rexis-
tra un crecemento de 7.707 persoas, situan-
dose en 1.043.530 persoas afiliadas.

O emprego, por tanto, contintia crecendo,
e 0 que é ainda mais positivo, ségueo fa-
cendo a través do contrato indefinido, que xa
se converteu na modalidade de referencia
dentro do noso mercado laboral. De feito, en
marzo asinaronse un total de 57.905 contratos,
dos que 0 38,11% son indefinidos. A practica
substitucion de contratos temporais de curta
duracién por contratos indefinidos causa que,
en conxunto, se rexistren 12.282 contratos
menos que 0 mesmo mes do ano pasado. Isto
reflictese nunha taxa de temporalidade do
16,6%.

Ante estes datos, non hai dubida de que
a nova normativa laboral supuxo un verdadeiro
éxito reducindo a temporalidade e mellorando
a calidade da contratacion sen afectar ao di-
namismo do emprego. Agora, con todo, € o
momento de consolidar estas tendencias e
continuar aumentando os dereitos das per-
soas traballadoras centrando o debate sobre
as cuestions que ainda quedan pendentes.

Por unha banda, hai que mellorar o fun-
cionamento dos Servizos Publicos de Em-
prego, dotandoos dos recursos econémicos e
de persoal necesarios para que poidan des-
empefiar o seu labor con eficacia. Algo que a

nova Lei de Em-
prego non vai solu-
cionar, ao non resol-
ver ningun dos
problemas que
afectan as Politicas
Activas de Em-
prego, como é a
provision duns Ser-
vizos para o Em-
prego personaliza-
dos en funcién das
necesidades espe-
cificas das persoas desempregadas. Non hai
mais que ver as cifras: 47.000 persoas levan
en Galicia mais dun ano no desemprego.

Igualmente, o sindicato demanda ampliar
a cobertura do sistema de prestacions por
desemprego, pois no mes de febreiro tan s6
beneficiaronse 88.621 persoas dunha presta-
cion, situandose a taxa de cobertura no
67.05%.

Doutra banda, segue sendo necesario re-
formar as causas e o custo do despedimento
para dotar de maior estabilidade e seguridade
as relacions laborais do noso pais, obstaculi-
zando o recurso facil ao despedimento barato
e recuperando todas as garantias que perde-
ron os contratos indefinidos coa reforma labo-
ral de 2012.

Por ultimo, UGT fai un chamamento ao
Goberno para que reforce dunha vez o actual
persoal da Inspeccion de Traballo, imprescin-
dible para que se continue vixiando con efica-
cia a actividade das empresas, regularizando
posibles practicas fraudulentas e velando con
iso polo adecuado cumprimento da nova nor-
mativa laboral.

Concretando os datos que se fixeron pu-
blicos este martes, en Galicia o desemprego
baixou en 2.245 persoas con respecto ao mes
anterior (1,56%) e no Estado esta cifra baixou
un 1,67%. No ano tamén se rexistrou unha
contraccién do desemprego, baixando en
11.489 persoas, un 7,49% menos.

Asi, 0 nimero total de desempregados si-
tlase en 141.847 persoas, a cifra mais baixa
nun mes de marzo da serie histérica, dende
1996.

Por idades, entre os menores de 25 anos,

sen embargo, 0 desemprego incrementouse
nun 2,83% e baixou no ano nun 8,25%. Por
Sexos, 0 paro cae en ambos casos, entre as
mulleres nun 1,27% e nun 1,97 entre os ho-
mes. No ano tamén baixou en ambos casos,
0 8,37% entre os homes e 0 6,86% entre as
mulleres. Ainda si, en termos estruturais, as
mulleres seguen a representar o0 58,51% do
total do desemprego en Galicia.

En canto aos sectores, dase unha baixada
do paro en todos, salvo no colectivo de sen
emprego anterior. Asi, baixou un 1,92% no pri-
mario; un 2,14% na industria; o0 2,49% na
construcion; e nun 1,90% nos servizos. No
ano sucede 0 mesmo, baixa en todos, excepto
no colectivo de sen emprego anterior, onde
medra un 1,1%. Baixa un 16,1% no primario;
0 12,13% na industria; o0 9,35% na constru-
cion; e 0 7,13% no sector servizos.

Territorialmente, s6 a provincia de Ou-
rense rexistra un incremento dun 0,19%. Pola
contra, cae o desemprego no mes nun 2,56%
en Lugo; 0 1,6% en Pontevedra; e 0 1,78% na
Corufia. No ano baixa en todas as provincias,
en Lugo nun 9,5%; 9,1% en Pontevedra; 6,4%
na Coruia; e 0 4,4% en Ourense.

O dato de contratacién indefinida é do
38,11%, por abaixo do resto do Estado,
46,8%. Realizaronse en marzo 57.905 con-
tratos.

Por sectores, destacan as porcentaxes
de contratacion indefinida na construcion, do
72%, e do 63%, no primario. Tamén foron ele-
vadas, ainda que non tanto, nos servizos, do
36,7%, e na industria, do 29,3%.

En canto a taxa de cobertura, esta si-
tuase no 67,05%, con 88.621 persoas
beneficiarias.

EXITO DA FOLGA DE TRANSPORTE DE VIAXEIROS EN GALICIA

Redaccion.- O pasado venres 0s
traballadores e traballadoras do sec-
tor do transporte de viaxeiros por es-
trada de toda Galicia, uns 5.000, se-
cundaron masivamente a
convocatoria de folga, para reclamar
unhas condicions laborais e salariais
dignas, o que paralizou practica-
mente ao cen por cento o servizo.
Todo isto, a pesar dos servizos mini-
mos abusivos impostos pola Xunta
de Galicia.

Ademais, a folga estivo acompa-
fiada de sendas concentracidons nas
estacions de autobuses de Coruia,
Santiago, Ferrol, Vigo, Lugo, Ou-
rense e Pontevedra.

Se ben é certo que o sector esta
amparado por convenios colectivos
provinciais, as demandas e os pro-
blemas son comuns nas catro pro-
vincias. En Pontevedra e Corufa,
cos convenios caducados, as ofer-
tas das respectivas patronais non su-
peran o ridiculo 0,8% de incremento.
E en Lugo, cun convenio no que non
se actualizan as taboas dende 2017,
e Ourense nin sequera se sentan a
negociar.

Salarios que rozan os minimos,
precariedade nos horarios, falta de
medidas que garantan unha conci-
liacion real.... e todo isto acompa-

Aado de licitacions & baixa que as
administraciéns consinten, entre
elas a Xunta que actua mirando cara
outro lado.

Dende FeSMC-UGT explican que se
pasada a Semana Santa a situacion do
inmobilismo por parte da patronal per-
siste, a folga poderia transformarse en
algo mais serio e pasar a ser indefinida.

Os TRABALLADORES E TRABALLADORAS DE JEVASO PARAN PARA

DEMANDAR O FIN DA PRECARIEDADE QUE SOFREN

Redaccion.- Tras as mobilizacions
dos pasados meses de novembro e
decembro, os traballadores e traballa-
doras de Jevaso decidiron abrir un
novo calendario que se iniciou o pa-
sado venres con paros en todas as
quendas.

As mobilizacions anteriores parali-
zaronse tras o compromiso por parte
da empresa de negociar as demandas
dos traballadores nunha mesa aberta a
nivel estatal.

Non obstante, tras tres reunions, a
direccion da empresa non acepta nin-
gunha das propostas da parte social
nin fai tampouco contraofertas. Non
quere falar de salarios, non quere falar
de xornadas nin de descansos.

Todos os centros de Jevaso en toda
Espafia realizaron os paros simultane-

amente, excepto o de Zaragoza que
os fara hoxe. En Jevaso Arteixo os pa-
ros foron na quenda de noite, o dia 30,
de 22 a 23 horas. Na de mana, o dia
31, de 6 a 7 horas. E na de tarde, ta-
mén o 31, de 14 a 15 horas.

Os traballadores din basta xa a xor-
nadas abusivas, a carencias nos des-
cansos, ao trato vexatorio, a carecer
de dereitos en materia de saude labo-
ral, a salarios precarios e ao abuso
das ETT.

ASINADO O | PLAN DE IGUALDADE EN INDITEX

Redaccion.- O pasado xoves, pola
tarde, nas oficinas de Inditex situadas
no centro de Madrid, o secretario xeral
de FeSMC-UGT, Antonio Oviedo; o se-
cretario xeral de CCOO-Servizos,
Chema Martinez, e a directora de
RR.HH. da compafia, Begofa Lépez-
Cano, asinaron o primeiro Plan de
Igualdade do Grupo Inditex.

Como sinalou o secretario xeral de
FeSMC-UGT durante a sua interven-
cién -previa a firma do Plan de Igual-
dade do Grupo Inditex- «as crises
econémicas, como a que agora Vivi-
mos, xeran desigualdades e profun-
dan nas brechas sociais, poriso € im-
portante ampliar e blindar dereitos
como facemos hoxe aqui, asinando
este primeiro Plan de Igualdade do
Grupo Inditex».

Igualmente sinalou que «unha so-
ciedade como a nosa, que ainda pre-
senta carencias e desequilibrios entre
homes e mulleres, non s6 en ambitos
salariais, senon en igualdade de opor-
tunidades, necesita visualizar a igual-

dade en empresas de referencia, como
Inditex».

Antonio Oviedo pechou a sua inter-
vencion cun recofiecemento publico
para as delegadas de UGT que nego-
ciaron este plan, logrando avances moi
significativos en materia de salarios,
conciliacion familiar, formacion, derei-
tos e protocolos sobre acoso e violen-

cia de xénero, entre outras cuestiéns.

Este Plan de Igualdade afecta a unhas
30.000 traballadoras e traballadores, apro-
ximadamente, e logrouse tras un impor-
tante acordo, alcanzado hai pouco mais
dun mes, que supuxo incrementos sala-
riais e ampliacion de beneficios sociais a un
persoal formado maioritariamente por mu-
lleres.

UGT CONSEGUE, NEGOCIANDO EN SOLITARIO, OS ATRASOS PARA TODO O
PERSOAL DE LIMPEZA DO HULA

Redaccioén.- A empresa adxudicataria
do servizo do limpeza do Hospital Univer-
sitario Lucus Augusti de Lugo (HULA), Se-
veo Servizos, abonou ao persoal con con-
trato indefinido os atrasos correspondentes
do 1,5%, os mesmos aprobados para o
ano 2022 para os funcionarios publicos e
persoal laboral, segundo a Real Decreto Lei

18/2022 do 18 de outubro.

O persoal con contrato temporal que-
douse fora e UGT negociou por activa e por
pasiva para que devandito persoal non in-
definido cobrase ese mesma porcentaxe do
1,5% polos servizos prestados no citado
ano.

Recentemente e despois de varias reu-
nions, diversos escritos e mesmo mediante
denuncia ante Inspecciéon de Traballo, a
empresa Serveo comprometeuse coa re-
presentacion de UGT a abonar as persoas
traballadoras temporais os importes co-
rrespondentes a ese incremento do 1,5%
na némina do mes de abril de 2023.

FOLGA EN XUSTIZA PARA ESIXIR UNHA SUBIDA SALARIAL DE TODOS OS

FUNCIONARIOS

Redaccién.- Uns 45.000 traballa-
dores e traballadoras da Xustiza en
toda Espana, dos corpos xerais e es-
peciais, estan chamados a folga para
esixir unha subida salarial xusta en
lina coa aprobada para os letrados e
a paralizacién da LOEO que impon
novas condicidons laborais sen pre-
via negociacion.

As mobilizaciéns arrancaran o dia
12 cunha concentracién diante do
Ministerio de Xustiza e o dia 19 UGT,
xunto con CCOO, CSIF e STAJ, con-
vocan unha primeira xornada de
folga con paros parciais de 10 a 13

horas, que se repetiran todos os
dias. Xa o dia 19 esta convocada
unha xornada completa de folga e
unha manifestacion en Madrid.

A convocatoria destas mobili-
zacions producese tas constatar a
nula vontade do Ministerio de
Xustiza de presentar unha oferta
de subida salarial aos 45.000 funcio-
narios en recoiecemento das fun-
cions que realizan a diario nos xul-
gados.

Hai que lembrar que o propio Mi-
nisterior recofieceu que calquera mo-

dificaciéon a alza das retribucions dun
corpo, como sucedeu no caso dos
letrados, ten repercusions no resto
das carreiras, corpos, categorias...
Deste xeito, debe producirse unha
subida nas contias que recibe o resto
do persoal.

COA CONVALIDACION DO RDL SOBRE PENSIONS, GANA A CIDADANIA

Redaccion.- Cristina Estévez, que asis-
tiu ao pleno do Congreso dos Deputados,
onde se validou o luns o Real Decreto Lei
de reforma das pensions, considera que
“se consolida un sistema publico de pen-
sidns equitativo, solidario e sostible” e pide
a cidadania que, co seu voto, nos comicios
electorais que hai por diante, consoliden
esta reforma.

A secretaria de Politica Institucional e
Politicas Territoriais de UGT, Cristina Esté-
vez, mostrou a satisfaccion de UGT porque
o Congreso dos Deputados validase, a tra-
vés dun RDL, a reforma das pensiéns e
dixo que, en poucas ocasions como esta, a
cidadania puido testar as diferentes posi-
ciéns dos partidos politicos. Asi, mais alé do
que din ou prometen nos seus programas

electorais, viuse quen esta a favor de ga-
rantir o Sistema Publico das Pensiéns re-
forzando os ingresos e quen avoga ainda
polos recortes.

Estévez manifestou que se apontoa un
sistema que mellorara as pensions dos mo-
zos, paliara a brecha de xénero existente
nesta materia (que actualmente se situa
nun 35%) e que mellorara as pensions mi-
nimas. Unha reforma que afronta e liquida
o reto demografico, a xeracién do baby
boom; que acaba coas inxustizas, estable-
cendo cotas de solidariedade para os sala-
rios mais altos (no noso pais hai 36.000 mi-
lléns de euros de masa salarial que non
cotizan & Seguridade Social) e que facilita
un “Sistema Publico de Pensiéns de repar-
ticion de riqueza”.

Respecto a posiciéon do PP, Estévez
sinalou que “non nos sorprende. Co seu
voto, revalidaron a sua reforma de 2013”.
Seguen considerando que a receita para
afrontar os 5 milléns de pensionistas que
habera no 2050 de mais na Seguridade
Social sexa a dos recortes. 5 millons
mais de pensionistas e un 50% mais po-
bres. “Se tifamos algunha dubida do que
queria o PP o luns deixouno claro. Por
iso, a cidadania ten que decidir agora
que Sistema Publico de Pensiéns que-
ren; se queren revalorizacions de pen-
siéns ao 0,25% ou conforme ao IPC, se
queren que as pensiéns pasen a ser
unha paga de beneficencia ou que os
pensionistas poidan vivir ao final das
suas vidas con toda a dignidade que me-
recen”.

FOMENTAR A CAPACITACION EN COMPETENCIAS PARA A TRANSICION
DIXITAL E VERDE ELIMINA O RISCO DE PERDA DE EMPREGOS

e

Redaccion.- A secretaria de Politicas Eu-
ropeas de UGT, Mari Carmen Barrera, inter-
vén como relatora do Ditame sobre Desen-
volvemento de competencias e capacidades
na transicion ecoloxica e dixital, para o seu de-
bate e aprobacion na Seccion Emprego,
Asuntos Sociais e Cidadania do Comité Eco-
némico e Social Europeo.

Un relatorio no que reclamou a Comision
Europea e aos Estados que “establezan sis-
temas que favorezan as transicions internas
onde as empresas formen en competencias
necesarias aos seus traballadores e traballa-
doras, evitando despedir. A educacion e ca-
pacitacién en competencias para a dobre tran-
sicion ten que eliminar o risco de perda de
postos de traballo”.

Para Barrera, a educacion € unha ferra-
menta para acabar coas desigualdades, que
creceron coa transicion dixital e tras a pande-
mia coa implantacién do teletraballo, pois o te-
letraballo non é posible nos empregos de
baixa cualificacion e baixa remuneracion. “Di-
cimos que a educacion é un dereito humano
ao longo de toda a vida de cada persoa, polo
que hai que establecer dereitos & aprendi-
zaxe permanente que brinden a todos as ci-
dadans oportunidades de aprendizaxe, des-
envolvemento persoal e profesional,
convertendo isto, a igualdade de oportunida-
des, no principal principio reitor das politicas de
educacion e a formacion. SO asi sera efectivo
o dereito humano & educacion”.

Ademais, considerou que, ante o desafio
da transicion ecoldxica e dixital, a escaseza de
man de obra e habilidades é cada vez maior

nunha ampla gama de sectores. O acceso
efectivo a formacion é clave para axudar a
empresas e persoas traballadores a res-
ponder o desafio da dobre transicion.

Por todo isto, 0 acceso a unha cualifi-
cacion completa ante estes retos ten que
ser un verdadeiro dereito para todas as
persoas, formacion validada, e certificada
en habilidades dixitais, ecoloxicas e sus-
tentabilidade. Para iso, € necesario vincu-
lar a formacion en competencias cun permiso
de formacion retribuido.

Durante a sta intervencion, Mari Carmen
Barrera afirmou que o Didlogo Social cos in-
terlocutores sociais “ten que ser a ferramenta
para adaptar o mercado de traballo a dobre
transicion”. Desta forma, son insuficientes as
iniciativas da Comisién Europea en materia de
competencias dixitais e verdes, e contan con
escasa participacion dos interlocutores so-
ciais. Por iso, reclamou a participacion dos in-
terlocutores sociais no Plan de Accion de Edu-
cacion Dixital 2021-27, e impulsar a
negociacion colectiva como ferramenta para
dar forma e adaptar os programas de forma-
cion.

Para potenciar a participacién dos interlo-
cutores sociais, demandou & Comision un in-
dicador anual do nimero de persoas adultas
e empregadas, con mencion especial as per-
soas mozas, que participan en capacitacions
en competencias verdes, antes de 2030, indi-
cador que debe ser sinxelo para que poida
adaptarse as PEME.

Ademais, lembrou que as fendas dixitais

afectan, sobre todo, aos grupos mais desfa-
vorecidos e especialmente as persoas maio-
res, polo que & necesaria unha maior sensibi-
lidade a formacion destas persoas. Especial
atencion merece a inclusion de mulleres na
devandita formacion, dada a brecha de xénero
en termos de acceso a formacion para adap-
tarse as transicions dixital e verde.

Para loitar contra estas brechas, Barrera
manifestou a necesidade de impulsar a vixi-
lancia estratéxica € esencial, con participa-
cién dos interlocutores sociais e 0s servizos de
emprego. “Temos que poder anticipar as fu-
turas necesidades de formacién para o mer-
cado de traballo”.

Por todo iso, reclamou que todas as per-
soas, ao longo de toda a sua vida, poidan ter
acceso a mellorar as suas habilidades dixitais
basicas relacionadas coas tarefas diarias, asi
como a comprender a ciberseguridade, a co-
municacion dixital, a seguridade dos datos, a
proteccion persoal dos datos e a privacidade
na intemet, asi como os perigos da desinfor-
macién. Todo, en definitiva, para garantir que
ninguén quede atras ante o desafio da dobre
transicion ecoldxica e dixital.

